
隋大業十一年鑊歌

作者：鍾惺　明

本作品收錄於《鍾惺集》

大哉形神相亭毒，金鐵斯壽眾形促。

若將神氣視金鐵，金鐵猶為有形屬。

大業之鑊到於今，水火退盡存者金。

以置佛前配古塔，後人不信為釜鬵。

天道三十年一變，後火前薪不相見。

一鐵萬古此聲色，宛對鑄者刻者面。

自唐以後諸不朽，有此鑊時皆未有。

吁嗟形反能不化，不以精粗為近久。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

